
Yang Berhormat
Datin Seri Setia Dr. Dayang Hajah Romaizah
binti Haji Md Salleh
Menteri Pendidikan
Selaku Pengerusi Bersama
Sambutan Hari Guru Ke-36, Tahun 2026

Pengiran Dato Seri Setia Haji Mohammad Tashim
bin Pengiran Haji Hassan
Menteri Hal Ehwal Ugama

Alhamdulillah, setinggi-tinggi kesyukuran dipanjatkan ke hadrat Allah Subhanahu Wata'ala kerana dengan
limpah rahmat dan izin-Nya jua kita sekali lagi diberi kesempatan untuk bersama-sama meraikan Sambutan
Hari Guru Negara Brunei Darussalam bagi Tahun 1448H / 2026M. Selawat dan salam ke atas junjungan besar
Nabi Muhammad Sallallahu ‘Alaihi Wasallam, kaum keluarga, para sahabat serta pengikut Baginda yang jujur
lagi taat hingga ke akhir zaman.

Tema sambutan pada tahun ini, “Guru Pemangkin Pendidikan Lestari dan Inovasi” dengan sub-tema “Mendidik
dengan Hikmah, Membimbing Generasi Harmoni dan Inovatif” menggambarkan peranan guru sebagai tunjang
utama dalam membentuk generasi yang seimbang dari segi intelek, sahsiah dan kemahiran abad ke-21. Guru
bukan sahaja menyampaikan ilmu pengetahuan, malah bertindak sebagai Murabbi yang membimbing pelajar
secara berhikmah, beretika dan penuh dedikasi dalam melahirkan insan yang berakhlak mulia, kreatif dan
berdaya tahan dalam menghadapi cabaran masa hadapan.

Selaras dengan aspirasi pendidikan negara ke arah kelestarian dan inovasi, pelbagai inisiatif terus dilaksanakan
bagi memperkaya pengalaman pembelajaran. Antaranya termasuk penerapan inisiatif hijau (green initiatives)
di sekolah melalui pengamalan budaya lestari seperti pengurusan sumber secara berhemah, kitar semula dan
pemeliharaan persekitaran sekolah. Di samping itu, penganjuran pameran dan program berkaitan kecerdasan
buatan (Al) memberikan pendedahan awal kepada warga sekolah tentang potensi teknologi masa depan serta
penggunaannya secara beretika dan bertanggungjawab. Usaha ini menyokong pembangunan modal insan yang
berdaya saing dan mampan, seiring dengan keperluan negara dalam menghadapi perubahan global.

Dalam memperkukuh kualiti pendidikan, Kementerian Pendidikan melalui Akademi Kepimpinan dan Guru Brunei
Darussalam (BDLTA) terus komited menyediakan sokongan profesional yang bersepadu kepada para pendidik dan
pemimpin sekolah. Pelaksanaan program pembangunan profesional berterusan, termasuk latihan berkaitan aplikasi
Al dalam pendidikan seperti Al in Education Ready Teachers’ (Al In-Depth Literacy Certification), Microsoft Certified
Educator (MCE) dan Microsoft Innovative Educator Expert (MIEE) mencerminkan usaha berterusan dalam
memastikan guru sentiasa relevan, kompeten dan bersedia menghadapi perubahan landskap pendidikan global
dengan menitikberatkan aspek etika serta keselamatan digital.

Dalam mendukung agenda transformasi digital, pelaksanaan inisiatif Smart Classroom yang diselaraskan oleh Pusat
Teknologi Pendidikan (EdTech Centre) adalah menjadi pemangkin kepada pembudayaan pembelajaran abad ke-21
yang lebih interaktif, inklusif dan berpusatkan pelajar (student-centered learning). Melalui usaha ini, akses kepada
teknologi pendidikan dipertingkatkan bagi merapatkan jurang pembelajaran, memupuk kreativiti serta menyokong
penerapan teknologi baharu termasuk kecerdasan buatan (Al) dan Generative Al secara beretika dan
bertanggungjawab. Dalam pada itu, pembangunan Platform Digital Pendidikan telah diperluas di persekolhaan Arab
dan ugama dalam memastikan pendidikan ugama jua turut berinovasi dalam penyampaian pendidikan.

Selain itu, pelaksanaan SEAMEO VOCTECH Smart Education Readiness Index (SERI) turut memperlihatkan usaha
proaktif kementerian dalam mengukur tahap kesiapsiagaan institusi pendidikan negara pada peringkat pengajian
tinggi dan pendidikan teras dalam menghadapi transformasi digital secara menyeluruh dan sistematik. Rangka kerja
SERI ini mempunyai tiga komponen utama iaitu proses, teknologi, dan organisasi dalam mengenal pasti tahap
kesediaan sesebuah institusi. Inisiatif ini penting bagi memastikan setiap institusi pendidikan mempunyai keupayaan
yang kukuh dalam mengadaptasi perubahan sejajar dengan keperluan Revolusi Industri 4.0 yang pesat melangkah
kepada Revolusi Industri 5.0 (Generative Al).

Dalam usaha memperkukuh pendidikan dan penghayatan Al-Quran dalam kalangan generasi muda, penubuhan Skim
Tilawah Al-Quran Kanak-Kanak (STAKA) mencerminkan komitmen berterusan negara dalam menyemai minat dan
kecintaan terhadap Al-Quran sejak usia muda, di samping melahirkan qari dan gariah yang berpotensi sebagai
pelapis dalam memperkasa syiar Islam.Usaha ini selaras dengan falsafah Melayu Islam Beraja dan Maqgasid Syariah
ke arah membentuk generasi yang berilmu/ berakhlak mulia serta seimbang dari aspek duniawi dan ukhrawi.

Pada masa yang sama, kesejahteraan warga pendidikan secara menyeluruh juga menjadi keutamaan melalui
pelaksanaan pelbagai inisiatif dalam mewujudkan persekitaran yang sihat serta memupuk semangat perpaduan dan
kebersamaan. Ini termasuk Reach out Program for Educators (ROPES) yang dikendalikan oleh Unit Kesejahteraan
Pemimpin Sekolah dan Tenaga Pengajar (UKPSTP) yang memberi penekanan kepada kesejahteraan emosi dan
mental guru melalui sokongan psikososial serta pengukuhan persekitaran kerja yang positif. Selain itu, Negara
Brunei Darussalam juga telah menjadi tuan rumah bagi Sukan Sekolah-Sekolah ASEAN Ke-14 dan Healthy
University Roadmap juga telah diperkenalkan pada tahun 2025. Inisiatif ini memberikan ruang dalam menyokong
kesejahteraan fizikal dan sosial melalui penglibatan aktif dalam sukan di samping menggalakkan kerjasama dan
persahabatan dalam kalangan pelajar dan guru.

Keseluruhannya, guru sebagai pemangkin pendidikan lestari dan inovasi memainkan peranan yang amat penting
dalam melahirkan generasi masa depan yang bukan sahaja cemerlang dalam akademik dan kemahiran, malah
mempunyai jati diri yang kukuh, beretika serta mampu menyumbang secara mampan kepada agama, bangsa dan
negara.

Akhir kata, setinggi-tinggi penghargaan dan terima kasih dirakamkan kepada semua guru yang telah menabur bakti
dengan penuh dedikasi. Tahniah juga diucapkan kepada para penerima Anugerah Hari Guru Ke-36 serta semua
pihak, ahli-ahli Jawatankuasa Tertinggi dan ahli-ahli Jawatankuasa Kerja yang terlibat dalam menjayakan sambutan
pada tahun ini. Semoga segala usaha yang dicurahkan mendapat keberkatan, redha dan sebaik-baik ganjaran
daripada Allah Subhanahu Wata’ala.

Sekian, terima kasih Cikgu.

Segala puji dan syukur bagi Allah Subhanahu Wata’ala kerana mengizinkan kita dapat berhimpun di Majlis
Sambutan Hari Guru kali Ke-35 sebagai tanda menghargai dan mengiktiraf jasa dan dedikasi para guru.

Guru adalah nadi utama dalam menjayakan transformasi pendidikan. Sesuai dengan tema kita tahun ini iaitu
“Guru Pemangkin Pendidikan Lestari dan Inovasi”, ianya bukan sahaja mencerminkan peranan penting guru
sebagai pemacu kepada transformasi ke arah masa depan yang lestari dan berdaya tahan. Di samping itu, guru
juga berperanan sebagai agen perubahan bagi memupuk dan mencetuskan pertumbuhan dan perkembangan
inovasi dalam kurikulum pendidikan.

Beta mengambil maklum bahawa dengan kepesatan teknologi digital, semakin banyak sumber-sumber rujukan
dan juga alat-alat bantu belajar yang tersedia. Penggunaan teknologi terutama teknologi kecerdasan buatan
(Artificial Intelligence, Al) semakin memudahkan tugasan. Generasi masa kini semakin banyak bergantung
kepada Al dalam membantu penyelesaian tugasan mereka. Oleh itu, Beta menyeru para guru supaya tidak boleh
ketinggalan dalam memanfaatkan kelebihan Al. Kementerian Pendidikan dan Kementerian Hal Ehwal Ugama
perlu menyediakan peluang pembangunan kapasiti kepada para guru supaya tidak ketinggalan dengan
perkembangan semasa.

Namun pada hemat Beta, kebergantungan yang berlebihan kepada Al boleh melemahkan keupayaan berfikir
secara mendalam, dan menjejaskan kreativiti dalam jangka masa panjang. Menyedari akan impak negatif
perkara ini maka Beta menyambut baik usaha Kementerian Pendidikan yang telah menghasilkan sebuah buku
Panduan Kecerdasan Buatan (Al) Dalam Pendidikan sebagai langkah awal ke arah menyediakan kerangka
Kebangsaan Kecerdasan Buatan (Al) dalam pendidikan. Sehubungan itu, sukacita Beta memperkenankan
pelancaran buku Gen A.l., Guidance for Education pada hari ini.

Beta berharap buku panduan ini akan dapat memastikan para pelajar dan guru memanfaatkan Al dalam
pembelajaran dan pengajaran secara beretika, berhemah, bertanggungjawab dan berteraskan falsafah Melayu
Islam Beraja.

Dasar-dasar pendidikan juga perlu sentiasa dikemaskini seiring dengan perkembangan semasa agar sistem
pendidikan negara kekal relevan. Maka ke arah ini, Beta sukacita memperkenankan “Pengemaskinian Klausa
dan Terma Rujukan Akta Pendidikan Brunei (Bab 56), yang memberi kuasa kepada Lembaga Peperiksaan Negara
Brunei Darussalam untuk menganugerahkan kelayakan dan pensijilan bagi mata pelajaran tempatan di
peringkat Menengah Atas dan Pra-Universiti”.

Pengemaskinian ini akan memperkukuhkan lagi kedudukan dan kredibiliti Lembaga Peperiksaan Negara Brunei
Darussalam, dan sekali gus memastikan kelayakan yang dianugerahkan akan terus mendapat pengiktirafan di
peringkat antarabangsa.

Kerajaan Beta juga turut menitikberatkan usaha untuk memperluaskan peluang pembelajaran di semua Institusi
Pengajian Tinggi, termasuk Institusi Pengajian Tinggi Swasta (IPTS) dengan mempelbagaikan lagi program
pengajian selaras dengan keperluan semasa. Sehubungan ini, Beta sukacita memperkenankan “Garis Panduan
bagi Institusi Pengajian Tinggi Swasta untuk menawarkan Program Hasilan Sendiri dan menganugerahkan
Kelulusan-Kelulusan dalam Brunei Darussalam Qualification Framework (BDQF)”. Dengan adanya garis panduan
ini, kualiti program-program yang ditawarkan akan lebih relevan dengan keperluan negara, seterusnya
meningkatkan kredibiliti IPTS.

Pada hemat Beta, kejayaan di peringkat Pengajian Tinggi ini akan banyak bergantung kepada kualiti pendidikan
asas yang diterima di peringkat Pendidikan Awal Kanak-Kanak lagi. Oleh itu, Beta merasakan adalah sesuai bagi
Kementerian Pendidikan dan Kementerian Hal Ehwal Ugama dengan kerjasama pihak-pihak berkepentingan,
untuk melakar sebuah Kerangka Pendidikan dan Penjagaan Awal Kanak-Kanak Kebangsaan yang Komprehensif.
Ini bagi memastikan setiap kanak-kanak di negara ini menerima asas pendidikan yang holistik, inklusif dan
berkualiti tinggi sejak peringkat awal lagi dengan mengambil kira juga kepentingan Pendidikan Agama.

Akhirnya, Beta dengan tulus ikhlas ingin mengucapkan Selamat hari Guru kepada seluruh warga guru di negara
ini. Beta berdoa semoga segala sumbangan para guru dalam mendidik anak bangsa akan mendapat ganjaran
yang berlipat ganda daripada Allah Subhanahu Wata’ala. Aamiin.

Kepada penerima-penerima Anugerah Hari Guru, Beta mengucapkan setinggi-tinggi tahniah dan berharap
semoga penganugerahan ini akan menjadi motivasi untuk terus menyumbang kepada kecemerlangan

pendidikan negara demi masa depan anak bangsa kita.

Sekian.

‘ALI SAIFUDDIEN SA’ADUL KHAIRI

WADDIEN IBNI AL-MARHUM
SULTAN MUHAMMAD JAMALUL
ALAM II




PETIKAN
SYAIR-SYAIR

Tumpukan Hati Kepada Negara,
Saudara Sahabat Bertulus Mesra,
Sepakat Bermuafakat Menjalankan Perkara,

Bagi Kebajikan Rakyat Sugara.

Bertutur Kata Biarlah Sihat,
Banyakkan Nasihat Untuk Mengikat,
Menyatu, Merapatkan Saudara Sahabat,
Kata Yang Membina Bangsa Masyarakat.

Kata Faedah Dalam Gurauan,
Menghilangkan Sangka Kekeliruan,
Membetulkan Pendapat Keragu-Raguan,
Perangaikan la Muda Rupawan.

Siapa Berikhtiar Setiap Hari,
Memohonkan Rahmat-Nya Supaya Diberi,
Taat Dan Sabar Berperi-Peri,
Permintaan Usaha Tuhan Memberi.

Dipetik khas daripada
Syair Perlembagaan Negeri Brunei
Terbitan Dewan Bahasa dan Pustaka Brunei
Negara Brunei Darussalam
Cetakan Pertama, Edisi Rumi, Muka Surat 171

HURAIAN TEMA

GURU PEMANGKIN

PENDIDIKAN LESTARI DAN INOVASI

“Guru Pemangkin Pendidikan Lestari dan Inovatif” membawa maksud peranan

guru sebagai tokoh utama yang mendorong perubahan positif dalam sistem
pendidikan ke arah yang lebih berdaya tahan, inklusif, dan berteraskan nilai-nilai
murni. Guru juga menggalakkan pemikiran kreatif dan inovatif dalam kalangan
pelajar dengan mendorong mereka menyelesaikan masalah secara kritis dan
menghasilkan buah fikiran baharu dan berimpak tinggi. Ugama Islam
mengangkat martabat guru sebagai Murabbi, iaitu pendidik jiwa dan sahsiah
pelajar di samping menyampaikan ilmu pengetahuan yang harus mencontohi
sifat-sifat para nabi yang terpuji dan menanamkannya ke dalam diri pelajar. Guru
sebagai Murabbi mengutamakan pembentukan akhlak mulia, pembangunan
potensi pelajar secara holistik merangkumi aspek jasmani, emosi, rohani, dan

intelektual.

Guru juga menjadi pemain utama dalam melahirkan generasi pelajar yang bukan
sahaja berilmu tinggi, malah prihatin, beretika dan bersedia menghadapi cabaran
masa depan secara lestari. Pendidikan lestari merujuk kepada pendidikan
berkualiti yang berpanjangan dan mampu memenuhi keperluan masa kini tanpa
mengabaikan generasi akan datang. Dari sudut pedagogi inovasi berteraskan
Maslahah Ummah, seiring dengan peranan Murabbi sebagai pendidik yang mesti
bersikap inovatif dalam pedagogi untuk memastikan pendidikan kekal relevan
dan kelestarian. Setiap perspektif inovasi hendaklah berteraskan Maslahah
Ummabh, iaitu mendatangkan kebaikan kepada masyarakat umum (ummah) dan

bukan sekadar memperkenalkan perubahan yang tidak memberi sebarang

manfaat.

Secara keseluruhan, guru yang
melaksanakan peranan sebagai
pemangkin pendidikan lestari dan
inovatif berupaya melahirkan pelajar
yang bukan sahaja berilmu dan
berkemahiran tinggi, tetapi juga
berakhlak  mulia, beretika dan
memiliki kesedaran untuk

menyumbang secara mampan

kepada agama, bangsa dan negara.

Guru berperanan membina kesedaran
sivik dan memupuk sikap prihatin
terhadap masyarakat serta alam
sekitar, sejajar dengan prinsip
Magasid Syariah. Guru juga menjadi
teras kepada pencapaian falsafah
pendidikan negara serta
pembentukan generasi yang
berkualiti, seimbang dari sudut
duniawi dan ukhrawi, dan bersedia
menerajui masa depan dengan jati

diri yang kukuh.




HURAIAN TEMA

"Mendidik
dengan Hikmah,
Membimbing
Generasi
Harmoni
dan Inovatif"

Sub-tema “Mendidik dengan Hikmah, Membimbing Generasi Harmoni dan Inovatif” menekankan peranan guru sebagai
pendidik berwibawa yang membimbing pelajar secara berhikmah, bijaksana dan beretika dalam membentuk pemikiran
yang kritis, kreatif dan berdaya tahan, di samping memupuk sahsiah terpuji serta akhlak mulia. Melalui bimbingan yang
berterusan, guru berperanan mewujudkan persekitaran pembelajaran yang selamat, inklusif dan harmoni, berteraskan
nilai kemanusiaan sebagai asas kepada pendidikan yang lestari. Pendekatan ini juga penting dalam memperkasa generasi
muda dengan keupayaan menghadapi cabaran masa hadapan, khususnya melalui penguasaan kemahiran dalam teknologi
baharu dan kelestarian, serta keupayaan memanfaatkan inovasi secara bertanggungjawab dan beretika. Dalam masa
yang sama, penekanan terhadap pembangunan sahsiah pelajar, kepimpinan, nilai murni dan kesejahteraan dalam
persekitaran pendidikan terus menjadi teras dalam membentuk generasi yang seimbang dan berintegriti. Gabungan nilai
hikmah, harmoni dan inovatif ini menjadi asas dalam melahirkan generasi yang bukan sahaja cemerlang dari segi ilmu dan
kemahiran, tetapi juga berakhlak, berdaya saing dan mampu hidup bermasyarakat sejajar dengan falsafah Melayu Islam

Beraja dan prinsip Magasid Syariah, ke arah menyumbang kepada pembangunan negara yang mampan dan sejahtera.

GURU PEMANGKIN
PENDIDIKAN
LESTARI & INOVASI

KHUTIAH JUMAAT NEGARA TRUNEI DARUSSALAM PADA 26 RADIILAWAL 1447H | 18 SEPTEMBER 20356

JUMAAT P 5 iU 19/9/2025

GURU bukan sahajo mengajar tapi mendidik sehingga menjadikan
';%] pelajar itu berilmu, berakhlak dan bertanggungjawab kepada
agama, bangsa dan negara

1 Islam mengangkat martabat guru
Gl#ﬂ%‘hgtzc:c;klohln]:n;gr:ml sebagaimana yang telah dikhabarkan

”I' e .“.T‘“ LANIELER .48 d oleh Rasulullah S.A.W dalam sebuah hadis,
dalom mendidik umat Baginda Daripada Abu Umnamah al-Bahili R.A,
Rasulullah S.AW bersabda:

¥ \ A e 2 gl 1Al g i &y

- i
Baginda tidak Baginda 7 R e o Biliad i) g U
merendahkan menyampaikan Sesungguhnya Allah S W.T dan para Malaikathya
orang yan: ilmu mengikut dan samua penduduk di langit dan di bumi,
jahil tetapi tahap sehinggokan semut di sarangnyo dan ikan di louton
mendidi kefahaman dan pasti bersalawat (mendoakan) kebalkan bagi orang
dengan kasih kemampuan yang mengajorkan kebaikan kepada manusia
sayang para sahabat (Hadis riwayat Imarm Timizi)

Guru adalah sebagai tokoh utama yang mendorong perubahan positif dalam sistem
pendidikan ke arah yang lebih berdaya tahan, inklusif dan berteraskan nilai-nilai murni

{ |\
Guru hendaklah bijak
menggabungkan teknolo,
meoden dengan nilai-nila

murni Islam bagi
memastikan pendidikan

— ekal relevan dengan zaman ||
tanpa mengorbankan akhlak
dan peradaban Islam

sama-samalah kita berdoa ke hadrat Allah agar

'u‘T “s‘" v‘m mereka sentiasa istigomah serta diberikan kekuatan

dan kesabaran dalam mendidik dan membimbing

'ERGELAR sunu anak watan. Semoga Allah mengurniakan ganjaran

pahala yang berpanjangan serta rahmat kepada

DAN PE"DDIR para guru dan pendidik. Amin ya Rabbal Alamin.

* *

BAHAGLAN PENYELIDIKAN DAN PERKEMBANGAN, JABATAN HAL EHWAL MASJID, KEMENTERIAN HAL EHWAL UGAMA NEGARA BRUNE DARUSSALAM

FIRMAN ALLAH SUBHANAHU WATA'ALA

. TAFSIRNYA:

Bertakwalah kita ke hadrat Allah Subhanahu Wata'ala

dengan meningkatkan keimanan kepada-Nya. “BACALAH (WAHAI NABI MUHAMMAD) DENGAN

Sesungguhnya orang yang paling mulia di sisi Allah (MENYEBUT) NAMA TUHANMU YANG MENCIPTAKAN

Subhanahu Wata'ala ialah orang yang paling bertakwa. (SEKALIAN MAKHLUK). DIA TELAH MENCIPTAKAN

Mudah-mudahan kita menjadi insan yang sentiasa MANUSIA DARIPADA SEGUMPAL DARAH BEKU.

mengingati Allah Subhanahu Wata'ala, beroleh kejayaan BACALAH, DAN TUHANMU MAHA PEMURAH, YANG

dan keselamatan di dunia dan juga di akhirat. MENGAJAR (MANUSIA MENULIS) DENGAN KALAM
(PENA). DIA MENGAJAR MANUSIA APA YANG TIDAK

DIKETAHUINYA.”

(SURAH AL-ALAQ, AYAT 1-5)




Ilmu adalah pelita hidup yang amat penting dan sangat
berguna dalam kehidupan kita. Ini kerana ilmu dapat
membantu kita berjaya di dunia dan juga di akhirat. Apabila
kita memperkatakan tentang ilmu dan pendidikan, maka
para guru dan para pendidik adalah golongan yang amat
penting dan bertanggungjawab dalam menyampaikan,
mengajar, memperkaya dan memperkasa para pelajar serta
masyarakat dengan pelbagai ilmu pengetahuan dan juga
kemahiran sehingga menjadi insan yang berilmu, berjaya dan
berakhlak mulia.

Manakala bagi sesiapa yang berusaha mencari ilmu
pengetahuan pula, ganjarannya adalah besar iaitu akan
dipermudahkan oleh Allah Subhanahu Wata'ala untuk masuk
ke syurga.

Daripada Abu Hurairah Radhiallahuanhu, Rasulullah
Sallallahu Alaihi Wasallam telah bersabda:

MAKSUDNYA:

“BARANG SIAPA MENEMPUH JALAN UNTUK MENCARI
ILMU, MAKA ALLAH AKAN MEMUDAHKAN JALAN KE
SYURGA BAGINYA.”

(HADIS RIWAYAT IMAM MUSLIM)

Guru adalah insan yang menyampaikan ilmu dan membentuk
sahsiah peribadi seseorang. Mereka bukan sahaja mengajar
tetapi juga mendidik sehingga menjadikan pelajar itu
berilmu, berakhlak dan bertanggungjawab kepada agama,
bangsa dan negara.

Guru hendaklah mencontohi sifat-sifat Rasulullah Sallallahu
Alaihi Wasallam dalam mendidik umat Baginda. Baginda
mengajar umatnya dengan hikmah, kesabaran dan rahmat.
Baginda tidak pernah merendahkan orang yang jahil, tetapi

mendidik mereka dengan kasih sayang. Baginda
menyampaikan ilmu mengikut tahap kefahaman dan
kemampuan para sahabat. Inilah kaedah pendidikan

berkesan yang patut diteladani oleh para guru pada hari ini.

Dalam dunia yang penuh cabaran ini, pendidikan hendaklah
bersifat berdaya tahan. Berdaya tahan bermaksud mampu
bangkit semula setelah diuji, terus berdiri walaupun
berhadapan dengan tekanan serta mempunyai sistem nilai
yang kukuh. Maka yang demikian itu menjadikan peranan
guru semakin besar dan mencabar, bukan sahaja
menyampaikan ilmu akademik tetapi juga membentuk jiwa
pelajar yang kuat, berintegriti, bersemangat waja dan
berakhlak mulia. Oleh kerana peranan dan tanggungjawab
guru itu sangat besar, maka Allah Subhanahu Wata’ala dalam

sebuah hadis, daripada Abu Umamah  Al-bahili
Radiallahuanhu, Rasulullah Sallalahu Alaihi Wasallam
bersabda:

KHUTBAH KHAS

MAKSUDNYA:

“SESUNGGUHNYA ALLAH SUBHANAHU WATA'ALA, PARA
MALAIKAT DAN SEMUA PENDUDUK DI LANGIT DAN DI
BUMI, SEHINGGA SEMUT DI SARANGNYA DAN IKAN DI

LAUTAN, BERSELAWAT (MENDOAKAN) KEBAIKAN BAGI
ORANG YANG MENGAJARKAN KEBAIKAN KEPADA
MANUSIA.”

(HADIS RIWAYAT IMAM TIRMIZI)

Pada setiap 23 September di Negara Brunei Darussalam,
merupakan tarikh yang cukup bermakna bagi insan yang
bergelar guru, tarikh tersebut dipilih adalah bagi mengiktiraf
sumbangan dan jasa guru terhadap agama, bangsa dan
negara. Pada tahun ini, tema Hari Guru ialah ‘Guru Pemangkin
Pendidikan Lestari dan Inovasi’.

Guru adalah sebagai tokoh utama yang mendorong
perubahan positif dalam sistem pendidikan ke arah yang
lebih berdaya tahan, inklusif dan berteraskan nilai-nilai
murni. Guru juga menggalakkan pemikiran kreatif dan
inovatif dalam kalangan pelajar dengan mendorong mereka
menyelesaikan masalah secara kritis dan menghasilkan buah
fikiran baharu yang berimpak tinggi. Guru adalah pendidik
jiwa dan sahsiah pelajar yang mengutamakan pembentukan
akhlak mulia serta pembangunan potensi pelajar yang
merangkumi aspek jasmani, emosi, rohani dan intelektual.

Guru juga berperanan dalam melahirkan generasi pelajar
yang bukan sahaja berilmu tinggi, malah prihatin, beretika
dan bersedia menghadapi cabaran masa depan. Mereka
memberikan pendidikan berkualiti yang berpanjangan dan
mampu memenuhi keperluan masa kini tanpa mengabaikan
generasi akan datang. Guru hendaklah bijak menggabungkan
teknologi moden dengan nilai-nilai murni Islam bagi
memastikan pendidikan kekal relevan dengan zaman tanpa
mengorbankan akhlak dan peradaban Islam.

Sesungguhnya guru yang melaksanakan peranan sebagai
pemangkin pendidikan yang berkualaiti, kreatif dan inovatif
akan berupaya melahirkan pelajar yang bukan sahaja berilmu
dan berkemahiran tinggi tetapi juga berakhlak mulia,
beretika dan memiliki kesedaran untuk menyumbang secara
mampan kepada agama, bangsa dan negara. Guru
berperanan membina kesedaran sivik dan memupuk sikap
prihatin terhadap masyarakat serta alam sekitar, sejajar
dengan prinsip Magasid Syariah. Guru juga menjadi teras
kepada pencapaian falsafah pendidikan negara serta
pembentukan generasi yang berkualiti, seimbang dari sudut
duniawi dan ukhrawi serta serta bersedia menerajui masa
depan dengan jati diri yang kukuh

PETIKAN KHUTBAH JUMAAT NEGARA BRUNEI DARUSSALAM
PADA 26 RABIULAWAL 1447H /19 SEPTEMBER 2025M

BUAT INSAN YANG BERGELAR
GURU DAN PENDIDIK,

“WAHAI ORANG-ORANG YANG BERIMAN, APABILA
DIKATAKAN KEPADA KAMU: ‘LAPANGKANLAH

Sama-samalah kita berdoa ke hadrat Allah Subhanahu TEMPAT DUDUK DI MAJLIS-MAJLIS, MAKA

Wata’ala agar mereka sentiasa istigamah serta diberikan LAPANGKANLAH; NESCAYA ALLAH MEMBERI
kekuatan dan kesabaran dalam mendidik dan membimbing KELAPANGAN UNTUK KAMU. DAN APABILA
anak watan. Semoga Allah Subhanahu Wata’ala DIKATAKAN: ‘BERDIRILAH; MAKA BERDIRILAH;
mengurniakan ganjaran pahala yang berpanjangan serta NESCAYA ALLAH MENINGGIKAN ORANG-ORANG
rahmat kepada para guru dan pendidik, Amin Ya Rabbal YANG BERIMAN ANTARA KAMU DAN ORANG-ORANG
Alamin. YANG DIBERI ILMU PENGETAHUAN BEBERAPA

DARIJAT. DAN ALLAH MAHA TELITITERHADAP APA

YANG KAMU KERJAKAN".
(SURAH AL-MUJADILAH, AYAT 11)

PETIKAN KHUTBAH JUMAAT NEGARA BRUNEI DARUSSALAM
PADA 26 RABIULAWAL 1447H /19 SEPTEMBER 2025M

NILAI

KEMANUSIAAN

Aspek ini menekankan kepentingan mendidik

dengan penuh hikmah, kebijaksanaan, dan
kasih sayang demi membentuk generasi yang

berakhlak mulia, berintegriti, serta saling - s
menghormati. Dalam konteks ini, para
pendidik memainkan peranan kritikal untuk
mewujudkan persekitaran pembelajaran yang
selamat, inklusif, dan harmoni. Usaha tersebut
sekali gus memupuk perpaduan yang kukuh
berlandaskan falsafah Melayu Islam Beraja

(MIB) serta prinsip Magasid Syariah.

Aspirasi murni ini membuahkan hasil yang
holistik di Negara Brunei Darussalam hasil
daripada keprihatinan tinggi serta dedikasi
tidak berbelah bahagi daripada pucuk

pimpinan negara.

Kesejahteraan pendidikan sentiasa menjadi
keutamaan dalam mendepani cabaran

kontemporari.

KEBERANGKATAN KEBAWAH DULI YANG MAHA MULIA PADUKA SERI BAGINDA SULTAN
KE SEKOLAH RENDAH JERUDONG

Keberangkatan Kebawah Duli Yang Maha Mulia
Paduka Seri Baginda Sultan Haji Hassanal Bolkiah
Mu'izzaddin Waddaulah ibni Al-Marhum Sultan Haji
Omar 'Ali Saifuddien Sa'adul Khairi Waddien, Sultan
dan Yang Di-Pertuan Negara Brunei Darussalam ke
Sekolah Rendah Jerudong pada Julai 2026 jelas
mencerminkan pemedulian tinggi Baginda terhadap
sistem pengajaran dan pembelajaran di sekolah.
Selain meninjau kemudahan serta prasarana
institusi berkenaan, Baginda turut berkenan
meluangkan masa beramah mesra bersama para
pelajar, guru-guru, dan seluruh warga sekolah, yang
secara tidak langsung menyuntik semangat dan
motivasi kepada ekosistem pendidikan negara.

Bagi memperkukuh kesejahteraan warga pendidikan secara
menyeluruh —merangkumi aspek fizikal, mental, rohani, dan
sosial —pelbagai inisiatif kesihatan dan gaya hidup sihat
telah dilaksanakan secara konsisten. Antaranya termasuklah
pengenalan Healthy University Roadmap serta penganjuran
aktiviti Walkaton Hari Guru. Selain itu, kesedaran terhadap
pemeliharaan alam sekitar turut diterapkan secara proaktif
melalui program-program yang mendedahkan para pelajar
kepada isu biodiversiti dan perubahan iklim global.

Pelancaran “Healthy University Roadmap”
400TM

o JIS Lu 1 Vo<,
V4T ASEAN SEHQDLS cmes 2024
3 NOVER

Dari perspektif integrasi serantau, kejayaan Negara Brunei Darussalam selaku
tuan rumah Sukan Sekolah-Sekolah ASEAN Ke-14 pada tahun 2025 menjadi
bukti komitmen negara dalam platform antarabangsa. Temasya ini bukan sahaja

berjaya menghimpunkan atlet pelajar dari seluruh pelosok rantau ASEAN demi
memupuk semangat perpaduan dan kebersamaan, malah berfungsi sebagai
wadah penting untuk mencungkil bakat muda serta mempromosikan

kecemerlangan sukan di peringkat sekolah.

Di samping itu, agenda kebajikan dan kemasyarakatan terus dipergiat bagi
menyemai nilai kasih sayang serta sahsiah terpuji dalam kalangan masyarakat.
Pelbagai program amal dilaksanakan secara berkala, seperti penyediaan
juadah berbuka puasa, penyampaian sumbangan ke masjid-masjid,
pengagihan bantuan peralatan persekolahan kepada golongan yang
memerlukan, serta penganjuran sesi perkongsian ilmu secara terbuka kepada
masyarakat umum. Segala usaha kolektif ini mencerminkan keharmonian
hidup bermasyarakat yang subur dan menjadi teras kepada keutuhan

sosiobudaya negara




INISIATIF - INISIATIF
DALAM PENGAJARAN
> DAN PEMBELAJARAN

INOVATIF

Para pendidik menggalas peranan yang amat signifikan
dalam menyuburkan budaya inovasi menerusi
pendekatan pengajaran yang kreatif, relevan, dan
berkesan. Tanggungjawab ini dizahirkan dengan
membimbing para pelajar menerokai idea-idea baharu,
khususnya dalam menguasai teknologi terkini dan
agenda kelestarian. Hasil daripada bimbingan serta
ekosistem pendidikan yang dinamik, Universiti Brunei
Darussalam (UBD) telah melakar pencapaian bersejarah
dalam International Space Challenge (ISC) 2025.
Pasukan UBDO2 berjaya meraih Anugerah Merit dalam
Kategori Lanjutan  menerusi projek  bertajuk
'Reinforcement Learning for Space Debris Avoidance
and Capture'. Projek berimpak tinggi ini meneroka
penggunaan kecerdasan buatan (Al) untuk membantu
satelit mengelakkan dan menangani serpihan angkasa,
sekali gus membolehkannya bergerak dengan lebih

selamat dalam persekitaran orbit yang semakin padat.

Universiti Brunei Darussalam (UBD) melakar satu lagi
sejarah apabila berjaya menghantar muatan benih
pertama Negara Brunei Darussalam ke Stesen Angkasa
Antarabangsa (ISS) pada 16 Mei 2026. Diketuai oleh
Institut Penyelidikan Biodiversiti dan Alam Sekitar
(IBER) UBD dengan kerjasama Space Faculty, misi ini
meneroka potensi radiasi angkasa dalam menghasilkan
variasi genetik tanaman. Penyelidikan susulan
menyasarkan varieti yang lebih baik dan berdaya tahan
demi memperkukuh ketahanan makanan dan
kemampanan pertanian, di samping membangunkan

tenaga pakar tempatan dalam bidang sains.

Pelancaran muatan benih pertama menggunakan roket
SpaceX Falcon 9

“International
Innovation Quest

Bersedia
Menghadapi Era Al

Meningkatkan pengetahuan

dan kemahiran guru serta
pelajar dalam

memanfaatkan kecerdasan
buatan (Al) secara bijak dan

bertanggungjawab.

Membina
Inovasi Lestari

Menghasilkan inovasi yang
relevan, berdaya maju dan
mampu memberikan
manfaat yang
berpanjangan.

INTERNATIONAL SPACE CHALLENGE 2025 MERIT AWARD (UBD)

Mencetus Idea,
Mengasah Pemikiran

Menggalakkan kreativiti

dan pemikiran kritis dalam

meneroka idea baharu

serta mencari penyelesaian

yang berkesan.

Meneroka
Pemikiran Baharu

Menggalakkan pemikiran
terbuka dan progresif
untuk meneroka
pendekatan serta
kemungkinan baharu di
luar kebiasaan.

Bagi mencorakkan serta memperkukuh nilai-nilai
inovatif dalam kalangan guru dan pelajar, pelbagai
inisiatif telah dilaksanakan sepanjang tahun seperti
Persidangan Hari Guru 2025, Pengiktirafan Inovasi
Pendidikan Digital Peringkat Kebangsaan, serta
pelaksanaan aktiviti berimpak seperti Hari Inovasi 3.0
dan SDG Junior Hackathon.

Satu buku panduan bertajuk GenAl Guidance for
Education: Handbook Edition juga telah dilancarkan oleh
Kementerian Pendidikan yang merupakan buku panduan
praktikal untuk membantu para pendidik, pelajar serta
ibu bapa memahami penggunaan Generative Al secara
selamat, beretika, dan bertanggungjawab dalam
pendidikan, selaras dengan nilai-nilai Negara Brunei

Darussalam.

Pameran Drone sempena
Innovation Day 3.0 UNISSA

INNOVATION DAY 3.0
Universiti Islam Sultan Sharif Ali
(UNISSA)

o "I

UTB RCC2026 SDG
Junior Hackathon
GenAl Guidance for Education: Handbook Edition
Ministry of Education

-—
Al Revolution

Pengiktirafan Inovasi Pendidikan : Persidangan Hari Guru
Digital Peringkat Kebangsaan : Tahun 2025

NILAI N

BERDAYA
SAING

Nilai berdaya saing adalah tentang bagaimana guru dan pelajar

h;;a?dTﬂf.
APEC Connectiy

bersiap sedia untuk menghadapi cabaran masa depan. Supaya
bersedia, mereka memerlukan keyakinan, ilmu yang kuat, dan
kemahiran yang tinggi. Di sini, guru memainkan peranan sebagai
penggerak utama untuk mengajar pelajar berfikir secara kritis, kreatif;
dan kuat semangat. Guru juga membantu pelajar menguasai teknologi
baharu, kemahiran masa depan, dan sifat kepimpinan yang jujur Program Antarabangsa, APEC Mentoring
supaya mereka boleh bersaing di peringkat negara mahupun dunia

dengan penuh etika.

Pelajar juga berpeluang menyertai banyak program hebat di
peringkat antarabangsa seperti APEC Mentoring, International
Science Youth Forum (ISYF), dan ASEAN+3 Junior Science
Odyssey (APTJSO-11). Program-program ini sangat membantu
meningkatkan daya saing pelajar kerana dapat:

Membuka Mata Pelajar:

Mereka boleh melihat sendiri bagaimana pelajar luar i
negara belajar serta mengetahui perkembangan

sains dan teknologi terkini di peringkat dunia.

Program Antarabangsa, International Science Youth Forum
(ISYF)

Menguasai Teknologi dan STEM:

Pelajar dapat memantapkan lagi kemahiran digital
dan aplikasi sains yang menjadi teras penting
untuk kerjaya masa depan.

N - » B Membina Keyakinan Diri dan Kepimpinan:
T g PTISO GRAND AWARD T— Melatih pelajar berkomunikasi dengan baik, berani
- ® TWYwn CAReS( ¢ menyuarakan pendapat, dan bijak berinteraksi
dengan rakan dari pelbagai negara.

Mengajar Cara Menyelesaikan Masalah:
Melatih ketangkasan berfikir secara kreatif dan
cepat untuk mencari jalan penyelesaian apabila
diberikan sesuatu tugasan atau cabaran.

Memupuk Semangat Kerja Berpasukan:
Mengajar pelajar cara bekerjasama dengan orang
lain, menghormati perbezaan budaya, dan sentiasa
mengutamakan integriti serta etika yang tinggi.

Program Antarabangsa, ASEAN+3 Junior Science Odyssey
(APTJSO-11)

Sebagai salah satu usaha untuk memupuk nilai berdaya saing ini juga,
Acara Sukan Hari Guru sempena Sambutan Hari Guru Ke-35 tahun
2025 telah dianjurkan untuk membina warga pendidik yang kental.
Sukan ini bukan sahaja menggalakkan gaya hidup aktif, malah melatih
ketahanan mental, disiplin, dan semangat juang yang tinggi dalam
kalangan guru. Selain itu, program ini menjadi platform strategik untuk
merapatkan silaturahim antara warga Kementerian Pendidikan dan
Kementerian Hal Ehwal Ugama, sekali gus membentuk kerjasama Penyampian Hadiah Bagi Acara Sukan Bola Jaring
berpasukan yang kuat untuk sama-sama menghadapi cabaran masa Sempena Sambutan Harl GuruKe-35 Tahun 2025

depan.

Penyampian Hadiah Bagi Acara Sukan Futsal
Sempena Sambutan Hari Guru Ke-35 Tahun 2025

Bagi pihak guru pula, Kementerian Pendidikan ada menganjurkan beberapa bengkel khas untuk pembangunan kapasiti mereka. Bengkel ini
bertujuan untuk membantu guru menggunakan cara mengajar yang lebih inovatif dan kreatif dengan bantuan teknologi digital. Kesannya

suasana belajar dalam kelas akan jadi lebih menarik, sekali gus memperkukuh kreativiti pelajar di dalam bilik darjah.

PsychoBoard dan teknologi percetakan 3D EIC-BDLTA Professional Development Courses

—h .
p
d

Kesimpulannya, semua program ini membantu membentuk guru yang lebih kompeten dan berdaya tahan. Mereka bukan

sahaja mampu mengadaptasi teknologi dalam pengajaran, malah bersedia menjadi pendidik yang berwibawa dan inovatif

dalam membimbing generasi masa depan yang berilmu, berkemahiran dan mampu membanggakan negara di mata dunia.

Sambutan 36
Ui Guw Ke-36

RANCANGAN AKTIVITI-AKTIVITI
SEPANJANG SAMBUTAN HARI GURU
NEGARA BRUNEI DARUSSALAM
KE-36 TAHUN 2026

RANCANGAN
AKTIVITI-AKTIVITI

* SAMBUTAN HARI GURU
KE-36

RANCANGAN AKTIVITI-AKTIVITI SEPANJANG

SAMBUTAN HARI GURU KE-36 TAHUN 2026

Acara/ Aktiviti:

Khutbah Khas Sembahyang Fardhu Jumaat

Maijlis Membaca Surah Yaasin dan Tahlil khusus
bagi Al-Marhum Sultan Haji Omar ‘Ali Saifuddien
Sa’adul Khairi Waddien ibni Al-Marhum Sultan
Muhammad Jamalul Alam dan Al-Marhumah Duli
Raja Isteri Pengiran Anak Damit binti Al-Marhum
Pengiran Bendahara Pengiran Anak Abdul
Rahman serta, Al-Marhum Duli Yang Teramat
Mulia Paduka Seri Pengiran Muda Haji ‘Abdul
‘Azim ibni Kebawah Duli Yang Maha Mulia Paduka
Seri Baginda Sultan Haji Hassanal Bolkiah
Mu’izzaddin Waddaulah

Maijlis Doa Kesyukuran sempena Sambutan Hari
Guru Kali Ke-36

Siaran Rakaman Forum Nadwah Khas

Majlis Doa Kesyukuran Bagi Institusi Pendidikan
Dan Munajat Khas Sempena Sambutan Hari Guru
Kali Ke - 36

Tarikh

Jumaat,
6 Rabiulakhir 1448 /
18 September 2026

Sabtu,
7 Rabiulakhir 1448 /
19 September 2026

Selasa,
10 Rabiulakhir 1448 /
22 September 2026

Khamis,
11 Rabiulakhir 1448 /
23 September 2026

Khamis
12 Rabiulakhir 1448 /
24 September 2026

Tempat / Masa

Seluruh masjid
dan surau

Kubah Makam Diraja,
Bandar Seri Begawan

Masjid Omar ‘Ali
Saifuddien

Radio Televisyen Brunei
Perdana dan Radio
Televisyen Brunei

Sukmaindera

Dewan atau Auditorium
Sekolah masing-masing

Secara atas talian




RANCANGAN
AKTIVITI-AKTIVITI

SAMBUTAN HARI
GURU KE-36

RANCANGAN AKTIVITI-AKTIVITI SEPANJANG
SAMBUTAN HARI GURU KE-36 TAHUN 2026

Bil Acara / Aktiviti: Tarikh Tempat / Masa
6 Kejohanan Ten Pin Bowling 4,6,13,18 September & 2 IBowl Utama &
Oktober 2026 Golden Bowling
7 Kejohanan Badminton 7-9,14 & 29 September Sekolah Sukan & Pusat Belia
2026
8 Kejohanan Bola Sepak 6,11,13,18,25 & 27 Sekolah Rendah Mabohai
September 2026
9 Kejohanan Bola Jaring 25 & 27 September 2026 Atrium Sekolah Sukan
&

Dewan Serbaguna (MPH),
Kompleks Sukan Negara
Hassanal Bolkiah

1 Walkathon Hari Guru 36 11 Oktober 2026 Taman Mahkota Jubli Emas,
Bandar Seri Begawan

12 Persidangan Hari Guru Rabu, Dewan Canselor, Universiti
24 Jamadilawal1448 / Brunei Darussalam
4 November 2026
Khamis

25 Jamadilawal1448 /
5 November 2026

Sambutan 36
Heved G Ke-36

JAWATANKUASA-JAWATANKUASA
MAJLIS SAMBUTAN HARI GURU
NEGARA BRUNEI DARUSSALAM

KE-36 TAHUN 2026

JAWATANKUASA TERTINGGI SAMBUTAN HARI GURU
NEGARA BRUNEI DARUSSALAM KE-36 TAHUN 2026

PENGERUSI BERSAMA - YANG BERHORMAT DATIN SERI SETIA DR. DAYANG HAJAH ROMAIZAH BINTI HAJI
MD SALLEH, MENTERI PENDIDIKAN « YANG BERHORMAT PENGIRAN DATO SERI SETIA HAJI MOHAMMAD
TASHIM BIN PENGIRAN HAIJI HASSAN, MENTERI HAL EHWAL UGAMA - TIMBALAN PENGERUSI - YANG
MULIA DATO SERI PADUKA DR. AWANG HAJI NORARFAN BIN HAJI ZAINAL, TIMBALAN MENTERI PENDIDIKAN
- SETIAUSAHA BERSAMA - YANG MULIA DR. AWANG HAIJl AZMAN BIN AHMAD, SETIAUSAHA TETAP
(PENGAJIAN TINGGI), KEMENTERIAN PENDIDIKAN -+ YANG MULIA DR. DAYANG SHAMSIAH ZURAINI
KANCHANAWATI BINTI HAIJI TAJUDDIN, SETIAUSAHA TETAP (PENDIDIKAN TERAS), KEMENTERIAN
PENDIDIKAN + YANG MULIA DR. AWANG HAJI MOHAMMED HUSSAIN BIN PEHIN PENYURAT AWANG HAIJI
AHMAD, SETIAUSAHA TETAP, KEMENTERIAN HAL EHWAL UGAMA - AHLI-AHLI - YANG MULIA DATO PADUKA
SERI AWANG SULAIMAN BIN ALIDIN, PESURUHIJAYA POLIS PASUKAN, POLIS DIRAJA BRUNEI, JABATAN
PERDANA MENTERI - YANG MULIA DATIN PADUKA DR. DAYANG HAJAH NORLILA BINTI DATO PADUKA HAII
ABDUL JALIL, PENGERUSI SURUHANJAYA PERKHIDMATAN AWAM, JABATAN PERDANA MENTERI + YANG
MULIA AWANG AJMAN BIN HAJI MELUDIN, SETIAUSAHA TETAP (URUSTADBIR PERKHIDMATAN AWAM),
JABATAN PERDANA MENTERI -« DR. EDDY FAZLIN BIN HAJI AMDAN, TIMBALAN SETIAUSAHA TETAP,
KEMENTERIAN PENDIDIKAN -« YANG MULIA AWANG HAJI SHAMSHOL BIN HAIJI OMAR, TIMBALAN
SETIAUSAHA TETAP (DASAR DAN KEUGAMAAN), KEMENTERIAN HAL EHWAL UGAMA - YANG MULIA AWANG
MISLE BIN HAIJI ABDUL KARIM, TIMBALAN SETIAUSAHA TETAP (PENTADBIRAN DAN KEWANGAN),
KEMENTERIAN HAL EHWAL UGAMA - YANG MULIA DR. HAJAH LILLY SUZANA BINTI HAJI SHAMSU, TIMBALAN
SETIAUSAHA TETAP, KEMENTERIAN PENDIDIKAN + YANG MULIA DR. AWANG NORFARIZAL BIN OTHMAN,
KETUA PENGARAH PERKHIDMATAN AWAM, JABATAN PERKHIDMATAN AWAM -+ YANG MULIA DATO PADUKA
AWANG RAZALI BIN HAJI BADAR, PENOLONG KANAN YANG DI-PERTUA ADAT ISTIADAT NEGARA, JABATAN
ADAT ISTIADAT NEGARA - YANG MULIA AWANG HAIJI MUSTAPA BIN HAJI MASRI, YANG DIPERTUA

PERSEKUTUAN GURU-GURU MELAYU BRUNEI (PGGMB)-

JAWATANKUASA KERJA SAMBUTAN HARI GURU
NEGARA BRUNEI DARUSSALAM KALI KE-36 TAHUN 2026

AHLI-AHLI JAWATANKUASA KERJA TERDIRI DARI PEGAWAI DAN KAKITANGAN

KEMENTERIAN PENDIDIKAN DAN KEMENTERIAN HAL EHWAL UGAMA

Pengerusi dan Ahli-Ahli Jawatankuasa Tertinggi Sempena
Majlis Sambutan Hari Guru Negara Brunei Darussalam Ke-36 Tahun 2026,
merakamkan ucapan jutaan terima kasih dan setinggi-tinggi penghargaan
kepada semua penaja atas sumbangan yang diberikan dalam sama-sama
menyempurnakan dan menjayakan Majlis Sambutan Hari Guru
Negara Brunei Darussalam Ke-36 Tahun 2026

*‘7 >
v< L}”

*
D







PENGHARGAAN

gy i olaulll= Qg

BRUNEI DARUSSALAM CENTRAL BANK

PREMIER MOTOR

AlTI

Authority for Infocommunications Technology Industry
of Brunei Darussalam

ine

whatsnext

LOVELY BRIDAL

BOUTIQUE & TAILORING
Est. 2016

v B I B D Y| Your office & school superstore
KIUl.APi KIULAP 2 + RIMBA * MENTIRI 1 - MENTIRI 2 - BEBATIK KILANAS - TUTCING|

.

Sprintville
BDX technologies

PEARL FECT” TASTE

We Care For You

Teck Guan Holdings
Fadil Al-Rashid Enterprise
SPHI Foods
Haji Adinin and Sons (B) Sdn. Bhd.
Best Eastern
Berqgat Foods Cafe
Itis Wescot Technologies Sdn. Bhd.
Rudi Rahim Architects
Armada Properties Sdn. Bhd.
Unitek Technosolutions Sdn. Bhd.
Sekolah Kesuma Mekar
Sekolah Alif Sdn. Bhd.
Gardenia Food Industries Sdn Bhd
Muara Port Company Sdn. Bhd.
Micronet International College
Brunei Timber Co (B) Sdn. Bhd.
Kolej Universiti Perguruan Ugama Seri Begawan (KUPUSB)
ShoSha Beauty Company
JPMC College of Health Sciences Sdn. Bhd.
Expansys Technologies
Lifelong Learning Centre
Tinkerbell Learning School
St. John's School
Brunei Hotel Sdn Bhd
The Coffee Bean and Tea Leaf
ASR Fitness BN

Rizqun International Hotel

Jabatan Adat Istiadat Negara, Jabatan Perdana Menteri
Pasukan Polis Diraja Brunei, Jabatan Perdana Menteri
Jabatan Perkhidmatan Awam, Jabatan Perdana Menteri
Jabatan Radio dan Televisyen Brunei, Jabatan Perdana Menteri
Jabatan Penerangan, Jabatan Perdana Menteri
Jabatan Perkhidmatan Elektrik, Jabatan Tenaga, Jabatan Perdana Menteri
Pusat Persidangan Antarabangsa, Kementerian Hal Ehwal Luar Negeri
Jabatan Hal Ehwal Masjid, Kementerian Hal Ehwal Ugama
Jabatan Perkhidmatan Kesihatan, Kementerian Kesihatan
Jabatan Perkhidmatan Perubatan, Kementerian Kesihatan
Pejabat Daerah Brunei dan Muara, Kementerian Hal Ehwal Dalam Negeri
Pejabat Daerah Belait, Kementerian Hal Ehwal Dalam Negeri
Pejabat Daerah Tutong, Kementerian Hal Ehwal Dalam Negeri
Pejabat Daerah Temburong, Kementerian Hal Ehwal Dalam Negeri
Lembaga Bandaran, Kementerian Hal Ehwal Dalam Negeri
Jabatan Perkhidmatan Bomba dan Penyelamat, Kementerian Hal Ehwal Dalam Negeri
Jabatan Kerja Raya, Kementerian Pembangunan
Jabatan Muzium-Muzium, Kementerian Kebudayaan, Belia dan Sukan

Pusat Latihan Kesenian dan Pertukangan Tangan Brunei

